
ANNOTATSIYA
Ushbu maqolada O‘zbekistonda estrada san’atining kirib kelishi va shakllanish tarixi va
uning yetuk namoyandalari faoliyati tarixiga doir ma’lumotlar umumlashtirilgan. Shuningdek
o‘zbek estrada san’atining yetuk vakillarining repertuarlariga oid faktlar tahlil gilingan. O‘zbek
musiqa san’ati rivojida Zokirovlar sulolasining o‘rni va faoliyatiga ham to‘xtalib o‘tilgan. Sulola
asoschisi Karim Zokirovning (1912-1977) o‘zbek musiqa folklori, mumtoz musiqasiga qo‘shgan
hissasi yoritib berilgan. O’zbek kinoteatrlari qoshida tashkil etilgan orkestrlar faoliyati haqida va
bu orkestrlarning O‘zbekistonda estrada san’atining keng yoyilishi va rivojlanishida qo‘shgan
hissasi ilmiy ma’lumotlar asosida yoritilgan.
Kalitli so‘zlar: estrada, san’at, madaniyat, orkestr, namoyanda, musiqa, xonanda, opera,
Ikkinchi jahon urushi, sulola, repertuar, folklor, ansambl, kompozitor.

N3 UCTOPUHU CTAHOBJIEHUSA Y3BEKCKOI'O HAPOJHOI'O UCKYCCTBA 1
JEATEJIBbHOCTHU EI'O 3HAMEHUTBIX ITPEJICTABUTEJEN

AHHOTANIMSA

B nmanHol cTarhe O606H.[€HBI CBCACHUA 00 HUCTOPUH TOABJICHUA U CTAHOBJICHUSA 3CTPAJHOTO
HCKYCCTBa B V306ekucrane u HUCTOPUHU €TO 3PCIIbIX HpeHCTaBHTCHCﬁ. Taxoxe AHAJIIU3UPYIOTCA (baKTLI,

CBSI3aHHBIE C perepTyapoM 3pelblX HpeicTaBuTenell y30ekckoi acTpaabl. Taxke obcyknarorcs
pOJb M JESATEIbHOCTh ITUHACTUM 3aKUPOBBIX B PAa3BUTUHU Y30€KCKOTO MY3BIKaJIbHOI'O MCKYCCTBA.
OcsgenieH Bkax ocHoBatens auHactuu Kapuma 3akuposa (1912-1977) B y30eKkckuii My3bIKaJIbHBIN
(GONBKIOP M KIACCHYECKYI0 My3bIKy. Ha OCHOBe HayuHBIX NaHHBIX OCBELICHA MIEATENIbHOCTb
OPKECTpPOB, OPraHM30BAHHBIX MPU Y30€KCKUX KHHOTEaTpax, W BKIJIAJ 3TUX OPKECTPOB B LIMPOKOE
pacrpocTpaHeHHe U Pa3BUTHE 3CTPAIHOIO UCKYCCTBa B Y30eKUCTaHe.

KuroueBble ciioBa: 3cTpaja, HCKyCCTBO, KyJIbTypa, OPKECTpP, UCIIOJHEHHUE, My3bIKa, IIEBELl,
ornepa, Benukas OreuecTBeHHas BOMHA, TMHACTUS, penepTyap, GoIbKIop, aHcaMOIIb, KOMIIO3UTOP.

FROM THE HISTORY OF THE FORMATION OF UZBEK ENTERTAINING ART
AND THE ACTIVITIES OF ITS FAMOUS REPRESENTATIVES

ABSTRACT
This article summarizes information on the history of the introduction and formation of pop
art in Uzbekistan and the history of its mature representatives. Also, the facts related to the
repertoires of mature representatives of Uzbek pop art are analyzed. The role and activities of the
Zakirov dynasty in the development of Uzbek music art are also discussed. The contribution of
Karim Zakirov (1912-1977), the founder of the dynasty, to Uzbek musical folklore and classical
music is highlighted. The activity of the orchestras organized under the Uzbek cinemas and the
contribution of these orchestras to the wide spread and development of pop art in Uzbekistan are
covered on the basis of scientific data.
Index Terms: stage, art, culture, Orchestra, show, music, singer, opera, World War II,
dynasty, repertoire, Folklore, Ensemble, composer.

Dolzarbligi:

O‘zbek estrada san’ati haqida so‘z yuritishdan avval “Estrada” so‘zining lug‘aviy
ma’nosiga to‘xtalib o‘tish o‘rinli. “Estrada” so‘zi - fransuzcha so‘zdan olingan bo‘lib, “estrade” -
taxta supa, minbar degan ma’noni bildiradi.

Estrada - bu san’atning bir turi bo‘lib, turli shakldagi ijrochilarni cholg‘uchi, ashulachi,
badiiy o‘qish, rags, sirk san’ati nomerlari va boshqa ijrochilarni birlashtiruvchi jamoaga nisbatan
qo‘llanilgan. Bu haqgida I.Akbarovning “Musiqa lug‘ati” kitobida atroflicha izoh berib o‘tilgan.

O‘zbekistonda musiqaning estrada janrida ijod qiluvchi jamoalarning tuzilishi asosan urush
yillariga to‘g‘ri keldi. 1942 yil Toshkentning Samarqand ko‘chasida joylashgan 351-sonli harbiy
qurilish uchastkasi qoshidagi “Mehnat armiyasi” bazasiga Leonid Samal rahbarligida estrada
orkestri tuzilgan. L.Samal Rostov musiqa bilim yurtida ta’lim olgan bo‘lib, saksofon, fortepianoni
zo‘r mahorat bilan chala olgan. Orkestrda L. Lis, L.Samal, V.Panorovskiy, A.Kravetslar faoliyat
olib bordi. Ammo urushdan keyingi og‘ir yillarda orkestr jamoasi tarqab ketdi[1].

Urushdan keyingi yillarda Toshkent kinoteatrlari qoshida estrada orkestrlari tashkil etildi.
Birinchi bo‘lib shahardagi “Iskra” kinoteatrida 1946 yil A.Pozdnyakov rahbarligida shunday orkestr
tuzildi [14]. Shundan so‘ng “Yosh gvardiya”, “Vatan” kinoteatrlarida park, restoranlarda ham
tashkil etildi. Bu orkestrlar O°zbekistonda estrada san’atining keng yoyilishi va rivojlanishida
o‘ziga xos o‘rin egalladi. Ushbu janr rivojida D.I.Shtern, L.I.Suxov, D.M.Sokolov, V.F.Koptevskiy,
B.Bogarov, N.I.Slezkin kabilar muhim rol o‘ynadi.

1949 yildan “Iskra” kinoteatri huzuridagi orkestrni D.I.Shtern boshqardi. Bu orkestr 1966 yil
Toshkent zilzilasiga qadar samarali ijod qilib, orkestrda eng iqtidorli musiqachilar to‘plangan edi.

D.I.Shtern shunday hikoya qiladi: “Orkestrimiz repertuarining asosi bo‘lib,- deya eslaydi Shtern,-
sovet estrada musiqasi shunday o‘zbek navolari ediki, biz ularni estrada kuyiga solishga imkon
qadar harakat qgilganmiz. Ko‘pincha aranjirovkalarni men yozardim, Moskvadan orkestrovkalarni
buyurtma tarzida olardik, [.O.Dunayevskiy, B.Mokrousov, V.Solovyovlarning qo‘shiqlari
mavzusida juda ko‘p turli terma va fantaziyalar bor edi”[14].

Toshkentlik muxlislar bu orkestrlarni sevib, katta ishtiyoq bilan konsertlarga kelardi.
Keyinchalik “Iskra” kinoteatrining orkestri Toshkentning eng mahoratli jamoasi mavqeiga ega
bo‘ldi. Repertuar hajmi ham kengayadi. Konsert dasturlariga mumtoz asarlar, opera, operettalardan
ariyalar, “Tohir va Zuhra” musiqily dramalardan parchalar, S.Yudakovning asarlari kiritila
boshlandi va hokazo, ammo jamoaning asosiy magsadi O‘zbekiston estrada musiqasini targ‘ib
qilish edi. Jamoa a’zolaridan Nasim Hoshimov (O‘zSSR xalq artisti), Asad Azimov (O‘zSSR xalq
artisti), Sasson Benyaminov (O‘zSSR xalq artisti), Neyla Hoshimova (O‘zSSR xalq artisti),
Kommuna Ismoilova (O‘zSSR xalq artisti), Sattor Yarashev (O‘zSSR xalq artisti), Nazira
Ahmedova (O°zSSR xalq artisti) kabi san’atkorlar respublikaning eng zo‘r xonandalari bo‘lib
yetishdi [14].

1958 yili “Vatan” kinoteatri orkestri estrada teatri qoshida tuzilgan “O‘zbekiston estrada
orkestriga” qo‘shilib ketdi. V.Koptevskiy ijodida ham yangi-yangi asarlar paydo bo‘ldi. U o‘zbek
xalq musiqa ohanglari asosida asarlar yarata boshladi. Bu haqida L.I.Suxov shunday deydi:
“Koptevskiy, O‘zbekistonda ilk bor xalq navolarini olib, ularni truba sozi uchun bastalab, so‘ng
Yevropa sozlaridan foydalangan holda, uni konsert pesasiga aylantirdi, bu albatta yangilik edi.
Shundan so‘ng bunday aranjirovkalarni ko‘pchilik yarata boshladi. Shunday qilib, estrada
musiqasida yangi sharqona yo‘nalishga asos solindi”’[14].

V.Koptevskiy Toshkentda ko‘p yillar R.Glier nomli musiqa maktab internatda ishlab
ko‘plab shogirdlar tayyorladi. Jumladan, D.Hasanov (musiqa internati o‘qituvchisi), Yu.Gribov
(ittifoq radio va televedeniyesi orkestri a’zosi), N.Ivamenko (O‘zbekiston estrada orkestrining
birinchi trubachisi), Yu.Parfyonov (jahonning eng zo‘r trubachilaridan biri) shular jumlasidandir.

O‘rganilganlik darajasi:

Mavzuni yoritishda turli matbuot materiallaridan hamda arxiv ma’lumotlaridan foydalanildi.
Xususan: I.Akbarovning musiqa lug‘ati kitobidan musiqaga doir terminlarning mazmun mobhiyatini
ochib berishda foydalanildi. Turkiston. (1999 yil, 1 may), Guliston (2004-yil) jurnallaridan va
O‘zbekiston Respublikasi Vazirlar Mahkamasi Qarorlari (2001 yil, iyun.)dan sohaga oid
ma’lumotlarni o’rganishda foydalanildi. O‘zbek musiqa san’ati rivojida katta hissa qo‘shgan
jjodkorlar faoliyati faktlar asosida o‘rganildi. Masalan. o‘zbek musiqasini rivojlanishida Zokirovlar
sulolasining o‘rni beqiyosdir. Sulola asoschisi Karim Zokirov (1912-1977) bo‘lib, uning ijodi
serqirraliligi bilan xarakterlidir. U o‘zbek musiqa folklori, mumtoz musiqa namunalari, Yevropa
opera obrazlarini mohirona ijro etdi. K.Zokirov oz ijodiy faoliyati davomida “Xalima”, “Farhod va
Shirin”, “Layli va Majnun”, “O‘zbekiston qilichi” singari musiqali dramalarda, “Bo‘ron”,
“Gulsara”, “Ulug‘bek”, “Mahmud Torobiy”, “Dilorom”, “Maysaraning ishi” kabi operalarda rollar
ijro etdi. Uning opera yo‘nalishidagi ijodi milliy o‘zbek opera ijrochilik maktabining shakllanishida
juda muhim ahamiyatga ega bo‘ldi[9].

Karim Zokirovning farzandlari Botir, Luiza, Navfal, Farrux, Ravshan, Jamshid Zokirovlar
o‘zbek milliy musiqa san’ati, aynigsa estrada yo‘nalishiga katta hissa qo‘shdilar. Botir va Farrux
Zokirovlar nodir ovoz sohibi, betakror xonanda, qator qo‘shiqlar muallifi sifatida nom
qozondilar[9].

Botir Zokirov (1936-1985) o‘zbek zamonaviy professional estrada qo‘shiqchiligining
namoyandalaridandir. U o‘zbek qo‘shiqglarini birinchi marta estrada orkestri jo‘rligida ijro etib,
professional estrada qo‘shiqchiligining yorqin namoyandasiga aylandi. Uning tashabbusi bilan 1958
yili “Yoshlik” ansambli bazasida O‘zbekiston Davlat estrada orkestri tuzildi[2]. B.Zokirov qo‘shni
respublika musiqachilari bilan hamkorlikda ijod qilib, o‘zbek qo‘shiqchilik san’atini yangi-yangi
an’analar bilan boyitdi. Masalan, u Aleksandr Ginzburg bilan birgalikda xalq ijodi va estradani
yaqinlashtirish loyihasini ishlab chiqdi. Fransuz kompozitori va qo‘shiqchisi Enriko Massiasining

2 13

“Do‘st haqida qo‘shiq”, “O‘lkam qizlari” qo‘shiqlarini fransuz tilida ijro etib, ko‘pchilikni lol

qoldirdi. Fransiya gazetalarida uni mashhur fransuz qo‘shiqchisi Sharl Aznavur bilan
tenglashtirishdi. B. Zokirov 1972 yili O‘rta Osiyoda birinchi bo‘lib, “Myuzik-xoll” estrada
orkestrini tuzdi. Ittifoqda o‘sha davrda faqat ikkita Moskva va Leningradda “Myuzik-xoll” bor
edi[2].

Botir Zokirov 1959 yil Moskvada o‘tkazilgan o‘zbek adabiyoti va san’ati dekadasida faol
ishtirok etib, uni mashhurlik shoxsupasiga chigargan arab kompozitori Dorish Al-Attoshning “Arab
tangosi” qo‘shig‘ini ijro etdi[3].

Toshkent myuzikxollining tashkilotchisi, yakkaxon va badiiy rahbari bo‘lib, ijro etgan
qo‘shiqlarini deyarli barchasini tugal, teran lirik-dramatik asar darajasiga ko‘tara oldi. B.Zokirov
jjodida o‘zbek kompozi-torlarining romans va qo‘shiglari muhim o‘rinni egalladi. U M.Burxonov-
ning “Maftun bo‘ldim”, “Namedonam chi nom dorad”, I. Akbarovning “Yor kel”, “Ra’no”, “Gazli”,
“Seni eslayman”, S.Jalilning “Majnun monologi”, “Kechalar yulduz sanab” kabi qo‘shiqlarni
mohirona ijro etdi. Shuningdek, uning ijrosida hind, eron, livan, italyan, fransuz qo‘shiqlari ham
kuylandi. Fransuz kompozitorlari E.Masias, J.Brel, Hind kompozitori Choudhuri, R.Shanker,
misrlik Farid al-Atash kabilarning musiqiy asarlarini ham ijro etdi[12].

Farrux Zokirov (1946 yilda tug‘ilgan) O°zbekiston estrada san’ati-ning yorqin yulduzlaridan
biri. “Yalla” estrada ansambliga 1976 yildan buyon rahbarlik qilib keldi. Ushbu ansambl
repertuariga o‘zbek xalq laparlari, yalla va qo‘shiqlarini kiritdi. “Yo‘l bo‘lsin”, “Yallama yorim”,
“G‘ayra-g‘ayra”, “Handalak”, “Qilpillama”, “Ganja Qorabog‘” kabi qo‘shiglar shular
jumlasidandir. U estrada san’atida musiqaning folklor janridan foydalanish yuzasidan ham salmoqli
ishlarni olib bordi[12].

Mustaqillik yillarida musiqaning milliy estrada [10] sohasini rivojlantirish, yoshlarni
Vatanga muhabbat ruhida tarbiyalashga xizmat qiluvchi yetuk musiqiy asarlar yaratish va yosh
estrada xonandalarining kasbiy va ma’naviy kamol topishiga imkon yaratish maqgsadida davlat
tomonidan qator chora-tadbirlar belgilanib, hayotga tatbiq etildi. O‘zbekistonda musiqaning estrada
yo‘nalishida Farrux Zokirov, Nasiba Abdullayeva, Yulduz Usmonova, Kumush Razzoqova,
Ravshan Komilov, G‘ulomjon Yoqubov, Ozodbek Nazarbekov, Hosila Rahimova, Azim
Mullaxonov, Larisa Moskolyova va boshqa yulduzlar ijod qildi.

Estrada sohasini rivojlantirish uchun, avvalo, ushbu yo‘nalishning ta’limiga alohida
ahamiyat berildi. Masalan, 1996 yil M.Ashrafiy nomidagi Toshkent davlat konservatoriyasida
estrada musiqasi fakulteti, Madaniyat ishlari vazirligi tasarrufidagi estrada-sirk studiyasi negizida
Estrada-sirk kolleji va viloyatlardagi qator san’at o‘quv yurtlarida estrada bo‘limlari tashkil etildi.

Estrada sohasidagi eng jiddiy muammolardan biri bu-bastakorlik va ijrodagi “yuzakilik”,
“qaroqchilik” uslubida “ijjod” etilgan asarlar sonining ortib borishida bo‘ldi. Mustagqillik yillarida
davlatimiz tomonidan milliy estrada san’atidagi salbiy tendensiyalarga chek qo‘yish va sohani
jahon andozalari darajasiga ko‘tarish maqsadida 2001 yil 26 iyunda O°‘zbekiston Respublikasi
Vazirlar Mahkamasining 272-sonli “Estrada qo‘shiqchilik san’atini yanada rivojlantirish
to‘g‘risida”gi qarori qabul qilindi[11].

Estrada yo‘nalishida ijod qilayotgan bir qator xonandalar faoliyatida estrada yo‘nalishi
an’anaviy milliy musiqa madaniyati bilan uyg‘unlashib kelganligini ko‘rish mumkin. Ko‘r-ko‘rona
g‘arb musiqasiga taqlid qilish va milliy an’anaviy musiqa madaniyatimizning buzilish hollari ham
yo‘q emas.

Musiqaning ushbu yo‘nalishini rivojlantirish maqgsadida milliy estrada san’atini
rivojlantirish va muvofiqlashtirish kengashi tashkil etildi. Kengashning mas’ul kotibi Yo‘ldosh
Norbo‘tayev kengash haqida shunday deydi: “Kengashning asosiy vazifasi o‘zbek qo‘shiqchiligini
doimiy tahlil qilib borish, uni yanada rivojlantirish, yosh san’atkorlarning o‘z iste’dod va
mahoratini to‘la namoyon etishi uchun qulay shart-sharoit va zarur imkoniyatlar yaratish, ularni
moddiy va ma’naviy rag‘batlantirish, mazmunan teran, badiiy yuksak asarlarni keng targ‘ib qilish,
milliy qadriyatlarimizga to‘g‘ri kelmaydigan, yoshlar ma’naviyatiga salbiy ta’sir ko‘rsatishi
mumkin bo‘lgan bo‘sh va zaif asarlar tarqalishining oldini olish hisoblanadi’[8].

Tadqiqot natijalari:

Milliy estrada san’atini rivojlantirish va muvofiqlashtirish kengashi Nizomiga asosan
Qoraqalpog‘iston Respublikasi, viloyatlar va Toshkent shahri Ma’naviyat va ma’rifat kengashlari,
“O‘zbeknavo” estrada birlashmasining mintagaviy bo‘limlari bilan hamkorlikda joylarda faoliyat
ko‘rsatayotgan malakali estrada xonandalari, bastakorlar, rejissyorlar, shoirlar, badiiy so‘z ustalari,
musiqashunoslar, jurnalistlar hamda ma’naviyat va ma’rifat sohasi uchun mas’ul tashkilotlar va
muassasalar vakillaridan iborat. Tadqiqot natijasida milliy estrada san’atini rivojlantirish hamda
muvofiqlashtirish kengashining mintaqaviy bo‘limlari tuzilganligi, shu bilan birga taniqli estrada
xonandalari repertuarlarini boyitish, tartibga solish va targ‘ib qilish, mamlakat miqyosidagi muhim
ommaviy tadbirlarga ma’naviy yuksak darajadagi musiqiy asarlarni tavsiya qilish maqsadida
estrada san’atini rivojlantirish jamg‘armasi qoshida “Estrada qo‘shiqlar fonotekasi” tashkil etilib,
hozirgacha 220dan ortiq xonandaning 5300 dan ziyod asari to‘planganligi ma’lum bo’ldi. [8].

Xullas, O‘zbekiston musiqa madaniyati tarixida estrada janrining kirib kelishi, o‘zbek
estrada san’atining rivoji borasida muayyan yutuqlar qo‘lga kiritildi. Soha rivojida o‘zbek estrada
san’atining yetuk namoyandalarining o‘rni beqiyos bo‘ldi. Bu borada estrada san’atining atoqli
vakillari, ularning ijod namunalari bugungi kunda yosh avlodni musiqa san’ati, xususan estrada
san’atining rivojlanishida o‘ziga xos o‘ringa egaligini alohida ta’kidlash o‘rinli. San’atning sofligini
saqlab, o°ziga xos transformatsiya yuz berganligini, bugun o‘zbek estrada san’ati ham jahonga yuz
tutayotganligini qayd etish lozim.

